
БАСТАУЫШ СЫНЫП ОҚУШЫЛАРЫНА КОММУНИКАТИВТІ ДАҒДЫНЫ 
ҚАЛЫПТАСТЫРУ ЖОЛДАРЫ

Аннотация. Біздің мақалада еліміздегі білім мен ғылымның қазіргі жүйесін шешу 
талабы қойылған. Бірқатар өзекті мəселелердің шешімін табуға бағытталған зерттеу-
лер келтірілді. Қарқынды даму адамзат пен қоғам үшін үлкен проблемалар туғызды. 
Жаһандану мен модернизацияға байланысты бізді қоршаған əлем түбегейлі өзгерістерге 
ұшырауда. 

Бұл ғасыр мектептері оқушыларды өмірде, еңбекте жəне азаматтық халде балалар-
ды ынтымақтастыққа дайындайтынын, ұлттық жəне əлемдік пікірлердің алуан түрлілігі 
мен ерекшелігін түсінетінін, олардың өзіндік дербестігі мен бірегейлігін қалыптатыруға 
көмектесетінін өмір нəтижелері дəлелдейді. Осыған байланысты қазақ сыныбында 
оқитын орыс тілді мектеп оқушыларымен қарым-қатынас жасауда оқушының сөздік 
қорын жəне тілін дамыту бүгінгі таңда ерекше маңызға ие. Мақалада білім беру аясын-
да бастауыш мектепте жаңартылған бағдарлама бойынша коммуникативті дағдыны 
оқушыға қалыптастыру жолдары тілдік бағыттар арқылы тіл үйретуде айтылым, 
тыңдалым, оқылым жəне жазылым дағдыларын қалыптастыру бойынша жүргізілген 
зерттеу нəтижелеріне негізделген оқыту əдістемесі жаңартылған мазмұнда берілген. 

Пəн бойынша білімді беру кезінде білім алушының құзыреттілігін анықтайтын 
білім беру бағдарламаларына сəйкес тілдік дағдылар ескеріліп, орындалатын жұмыстың 
əдістемесі көрсетіледі. Жаңартылған бағдарлама негізінде «əдебиеттік оқу» пəндік 
бағдарламасының мақсаты – тілдің функционалдық-коммуникативтік қызметі 
арқылы қоғамдық ортада тілдік қатынасты жүзеге асыратын тұлғаның дамуына 
мүмкіндік туғызу. Осы орайда біздің зерттеуіміз жүргізілді. Осы мақсатты негізге ала 
отырып, оқушылардың сөйлеу тілін, сөздік қорын дамытуда тіл байлығының алатын 
орны ерекше екені байқалды. 

Кілтті сөздер: коммуникативті, дағды, əдістеме, айтылым, тыңдалым, оқылым, 
жазылым.

Кіріспе
Қазақстан Республикасының 2023–2029 жылдарға арналған білім беруді да-

мыту тұжырымдамасында негізгі ұлттық құндылықтарға негізделген қоғамды 
қалыптастыруда аса қуатты əлеуетке ие. Ерте жастан бастап балалар əдебиеті мен 
халық ауыз əдебиеті арқылы қазақ халқының мəдениетін сақтау жəне мұра ету – 
бұл баланы қазақ халқының мəдени-тарихи кодына сəйкес баулудың жəне балада 
өзіндік сана-сезімді тəрбиелеудің əмбебап тəсілі. Қазақ тілін меңгерту мақсатында 
педагог күні бойы үлгілік оқу бағдарламасында айқындалған сөздік минимум-
ды қолданады, балалармен əртүрлі қызмет түрінде баланың ауызша жүйелі 
сөйлеуін дамытады, белсенді сөз қорын байытады, қазақ тілін, қарым-қатынас 
мəдениетін меңгеруге ықпал етеді, сондай-ақ қазақ халқының мəдениетімен, салт-
дəстүрлерімен таныстырады [1].

Осы тұжырымдамада баланы ерте жастан бастап коммуникативтік дағдыны 
қалыптасыру көзделген. Жалпы білім беру ұйымдарына арналған жалпы білім 
беретін пəндердің, бастауыш, негізгі орта жəне жалпы орта білім деңгейлерінің 
таңдау курстарының үлгілік оқу бағдарламаларының əдебиеттік оқу пəнін 
оқытудың мақсаты мен міндеттерінде де айқын көрсетілген.

Қазақстандағы білім мен ғылым жүйесінде шешімін таппай келе жатқан 
өзекті мəселелер көп. Зерттеу нəтижелері біздің еліміздің тұрғындарының 
сауаттылық (ауызша, жазу) жəне құзыреттілік деңгейі бойынша əлемнің көптеген 
елдерінен артта қалғанын көрсетті. ЭЫДҰ бағдарламасының (PIAAC) «Ересек-
тердің (16–65 жас) тілдік құзыреттілігін халықаралық бағалау нəтижелері бойын-
ша біздің еліміз білім беру жəне оқыту бойынша 34-ші орында, математикалық 
сауаттылық бойынша (39 елдің ішінде) жəне ақпараттық сауаттылық бойынша 
33-ші орында тұр жəне байланыс технологиясы (елден 36) 32-орынды иеленді. 
Біздің еліміздің бұл нəтижелері ЭЫДҰ елдері мен Ресей Федерациясының орташа 
көрсеткішімен салыстырғанда өте төмен деңгейді көрсетті. Білім беру жүйесінден 
осы жағдайларды жақсартпасақ, еліміздегі ұлттық құндылықтар төмендеп, одан 
əрі нашарлап, кəсіби мамандардың саны азайып, елдің экономикалық əлеуеті 
төмендейтінін зерттеулер көрсетіп отыр. Еліміздегі озық жəне əлемдік тəжірибеге 
сəйкес білім мен ғылым жүйесін дамыту бойынша нақты шаралар қабылдау ке-
рек. Мысалы, шетел зерттеушілердің зерттеу нəтижелеріне шолу əлемдік білім 
кеңістігіне сəйкес білім беру жəне оқыту саласындағы мемлекеттік саясаттың 
негізгі бағыты алты бағытқа шоғырлануы күтілуде. Олар:

– əділеттілік жəне сапа;
– студенттерді келешек маман ретінде даярлау;
– оқу орындарын жетілдіру;
– оқушы білімін бағалау;

– білім беруді басқару;
– білім беру ұйымдарын қаржы жағынан қамтамасыз жасау.
Осы бағыттарды жақсарту үшін елдер қазіргі даму деңгейін жəне проблема-

ларды барынша тиімді шешудің барлық қолда бар мүмкіндіктерін басшылыққа 
алады [2, 2б].

Қарқынды даму əлеуметтік даму мен модернизацияның əсерінен əлемге үлкен 
өзгерістер əкелді, бұл қоғамның, қоғамның жəне қоршаған ортаның əрбір мүшесі 
үшін орасан зор проблемаларды тудырады. Заманауи мектептердің нəтижелері 
оқушылардың дербестігі мен даралығын дамытуға, отандық жəне шетелдік 
ғалымдармен пікір алмасу негіздерін түсінуге, оқушыларды өмірлік тəжірибеде, 
еңбекте, өмірлік ұстанымда ынтымақтастыққа дайындау қажеттілігін дəлелдейді.

Білім беруді дамытуды ең алдымен баланың коммуникативтік дағдысынан 
бастаған жөн болар еді. Ең алдымен коммуникативті деген сөз мағынасына 
тоқталып кетейік. 

Қатынасу, тілдесу (communication) – қатысушының екеуіне де ақпараттың 
түсініктілік шарты орындалған кезде бір қатысушыдан екінші қатысушыға 
ақпаратты жеткізудің екі жақты процесі; екі немесе одан да көп адамдардың 
əлеуметтік-психологиялық өзара əрекет ету процесі. Коммуникация (лат. commu-
nication байланысамын, катынасамын) (катысым) – адамдардың танымдык-еңбек 
процесінде катынас жасау, пікір алысу, ой бөлісу – олардың бір-бірімен əрекет 
жасауының айрықша формасы болып табылады. Адамзаттық коммуникацияның 
хайуанаттар коммуникациянан басты ерекшелігі – оның тіл арқылы жүзеге 
асырылатындығында. 

Коммуникация коммуникативтік актілерден құралады, пікір айтушылар, 
оны түсіндірушілер коммуниканттар деп аталады. Коммуникация үшін тілдік 
қатысымнан басқа, бет-қол қимылы, семиотика жүйесіне жататын музыка нотала-
ры, ойын ережелері, Морзе əліппесі, ЭЕМ бағдарламалары, математика, техника са-
ласына қатысты кибернетика, компьютер жүйесі пайдаланылады. Сөйлеу арқылы 
адамдар өзара еркін түсінісе алады. Коммуникациялық қызметте тіл танымдық-
белгілік мəнге ие болып, адамды əлеуметтік тұлға дəрежесіне көтерудің маңызды 
тірегіне айналады. Тек жеке тұлғалардың емес, қоғам мен қоғам мүшелерінің ара-
сын байланыстыратын қызметінің арқасында Коммуникация қоғамның калыпта-
суына айрықша ықпал етеді [2, 4б]. 

Адамдар арасындағы қарым-қатынастың əрбір қатысушысы үшін ақпарат-
тың мəні ерекше рөл атқарады, ақпаратты тек қана қабылдап қою жеткіліксіз, 
ол ақпарат түсінікті болуы керек. Адамдар арасындағы қарым-қатынас арқылы 
ақпаратты алмасу сипаты белгілі жүйесі арқылы бір-біріне ықпал етуі мүмкін. 
Ақпарат алмасу нəтижесі ретінде коммуникативті ықпал мүмкін болуы үшін 

коммуникативтік қатынас бір адамның екінші адамға психологиялық əсер ете от-
ырып, жауап берілген жағдайда ғана мүмкін болады. 

Адамдар бір-бірімен қарым-қатынасты орнықтыру үшін мəдениеттілікті 
басты назарда ұстау керек. Адамдардың ішкі рухани əлемінің маңыздылығын, 
адамгершілікті жетілдіру қажеттілігін жете түсіну де керек. Адамдар коммуника-
тивтік дағдыларды тиімді пайдаланғанда ғана философиялық концепцияларды 
терең түсінуге жол ашады.

Егер психологиялық əсер еткен кезде жауап болмаған жағдайда қарым-қаты-
нас болмайды. Коммуниктивті қатынас жасау барысында дағды қалыптасады.

Коммуникативтік дағдыларды тиімді қарым-қатынас дағдылары деп айта 
аламыз.

Материалдар жəне əдістер
Студенттердің жеке ерекшеліктері мен қажеттіліктерін ескере отырып, қарым-

қатынас дағдыларын дамыту, сөздік қорын дамыту, сөйлеу мəнерін қалыптастыру, 
əртүрлі өмірлік жағдайларда адамдардың тілдік қатынас дағдыларын меңгеру, 
саусақ ұшы мен моторикасын дамыту, топпен жұмыс істей білу тіл байлығын за-
ман талабына сай дамытуды қарастырды [3].

Ақпараттық-коммуникациялық технологиялардың, БАҚ пен ғылымның 
дамуындағы елеулі қарқынды өзгерістер, ел экономикасының дамуына зор үлес 
қосып, əрбір адамнан ХХІ ғасырда табысқа жету үшін қоғамның əр мүшесінің за-
ман талабына сай қажетті біліктілігін өмір талап етеді. Сонымен бірге қоғамның 
қарқынды дамуы ел экономикасына өз əсерін тигізуде, экономика мен білімнің, 
ғылымның дамуын жетілдіретін əлемдік білім кеңістігінде бəсекелестікке 
қабілеттілік деңгейі күн санап артып, соған сəйкес бəсекеге қабілетті жас ұрпақты 
дайындауға бағытталған. Біздің еліміздегі жаһандану тек жұмыс орындарына 
ғана емес, осы бəсекелестіктің арқасында бар жұмыс орындарына да əсер етіп, 
сəйкесінше жұмыс іздеуге жəне табысты жұмысқа орналасуға қажетті білім мен 
дағдыларға негізделген құзіреттіліктерді қалыптастыру уақыт талабына сай 
қарқынды түрде артып келеді [4]. 

Еліміздегі білім беру жүйесін жаңғыртуға арналған бұл саяси-эконономика-
лық дəлелдерге қоса қазіргі заманда басқа да негіздері бар: техниканың дамуы 
адамдардың өзара қарым-қатынасын арттырып отыр; əлеуметтік жағдайлар мен 
əртүрлі өзгерістер; табиғат құбылыстарының өзгерісі; барлық жерде халық саны-
ның артуы; пайдалы ресурстарға деген сұраныстың көтерілуі; осы жағдайлардың 
барлығы оқушыларды қазіргі заман талабына қарай жəне алдағы уақытта табысқа 
қол жеткізу үшін білгенін одан да жоғары деңгейге жеткізе отырып, заманауи 

дағдыларды меңгеруі қажет екенін қоғамдағы өзгерістер дəлелдеп отыр. Осыған 
орай білім мазмұнын өзгеру қажеттілігі туындап отыр.

2016 жылдан бері еліміздегі мектептерде енгізілген жаңартылған оқу 
бағдарламалары бойынша берілетін білім мазмұны оқушылардың бойында мы-
нандай құндылықтар мен дағдылар қалыптастыру көздеген [5, 2б].

Оқушыларда қалыптастырылатын құзыреттіліктер:
– шығармашылық деңгейде дамыту жəне сын тұрғысынан ойлай отырып 

шешім қабылдау;
– оқушының қоғамдағы өзгерістерге қарай өзін басқару қабілеттері;
– өзге ұлттардың құндылықтарына сый, құрмет көрсету;
– жүктелген міндетке жауапкершілікпен қарау;
– бала денсаулығын сақтай отырып, бір-біріне деген қамқорлық;
– алған білімімен шектеліп қалмай, өмір бойы білімін көтеруге дайын болу;
– сын тұрғысынан ойлай отырып шешімге келу;
– алған білімдерін шығармашылық тұрғыда қолдана білу икемділігі;
– кездескен проблемаларды шеше білу қабілеті;
– білім алумен ғана шектелмей ғылыми-зерттеумен шұғылдану қабілеттері;
– бір-бірімен тілдік қарым-қатынастан бастап, барлық қоғамдағы барлық іс- 

əрекеттерін басқара білу;
– əр оқушының заман талабына сай жекелей жұмыс істей отырып, өз білімін 

өзі бағалай білуі жəне топпен жұмыс істеу барысында əр топ мүшесімен жұмыс 
істей білуі, өзін-өзі ұстай білу қабілеті;

– заманауи АКТ қолдана білу дағдылары.
«Əліппе» пəнін оқу бағдарламасының міндеттерінде коммуникативтік əрекет 

түрлерін жетілдіру, сөздік қорын байыту айқындалған.
Мектепте оқытылатын пəндер бойынша оқушының құзыреттіліктерін 

анықтайтын білім беру бағдарламаларын құру кезінде жоғарыда аталған 
құндылықтары мен дағдылары жан-жақты ескеріледі. Осы кестеде келтірілген 
барлық құндылықтар мен дағдылар бастауыш мектеп пəндерінің оқу жоспарын-
да анық көрсетілген.

Жаңартылған бағдарлама негізінде бастауыш сыныптардағы «АБС» жəне 
«Қазақ тілі» пəндік бағдарламаларының мақсаты – оқушының дамуына, қоғамда 
жəне əлеуметтік ортада адамдардың сауатты тілдік қатынастарын жүзеге асыру 
арқылы жеке оқушының дамуына мүмкіндіктер туғызу. Тілдің функционалдық 
жəне коммуникативті қызметтері. «АБС» жəне «Қазақ тілі» пəндерін оқытуда 
коммуникативті дағдыларға, сөйлеу əрекетінің жаңартылған бағдарлама ұсынған 
тілдік бағыттары бойынша дағдыларын меңгеру, сөздік қорын дамыту, оқуда 
функционалдық жəне жазу сауаттылықты дамытуға басымдық берді [6, 2б].

Ғалым Ф.Ш. Оразбаева «коммуникация» термині туралы былай тұжырым-
дайды: «коммуникация» сөзінің негізгі мазмұны жалпы қарым-қатынас, арала-
су, хабарласу, байланыс деген сияқты мағыналарды білдіре келіп, адамдардың 
тіл арқылы сөйлесу процесін, тілдесу ерекшеліктерін, тілдік əлеуметтік мəні мен 
қоғамдық қызметін, адамдар арасындағы қарым-қатынасты, өзара түсінушілікті 
көрсетеді. Осыдан барып, «комуникабельді» – тез тіл табысады, түсінуге бейім, 
«комуникабельдік»-түсінушілік т.б. деген сөздер пайда бола бастады. Ғалым 
«коммуникация» сөзін «қатысым» деп танып, қазақ тілін оқыту əдістемесінде 
жаңадан «тілдік қатынас», «тілдік қарым-қатынас», «тілдесім», «жазылым» жəне 
т.б.терминдерді енгізді [7, 2б].

Оқушының бір-бірімен қарым-қатынас жасай отырып, тіл табысуы ол – тілдік 
бағыттарды дамыту барысында жүзеге асады. Оқушы айтылғанды тыңдай білу, 
тыңдағанын ой елегінен өткізе отырып қорытынды шығаруының орны ерекше. 
Бұл жерде айтылым мен тыңдалым екі жақты қарым-қатынас екі тілдік бағытқа 
байланысты болып тұр. Оқылым бағытына келетін болсақ, білім алушы тек 
оқып қана қоймайды, оқыған материалына талдау жасап, айта білу, мұғалімнің, 
оқушылардың қойған сұрақтарына дұрыс, толық жауап берісі де коммуникативтік 
дағдыны қалыптастыруға жағдай жасайды. Себебі сөздік қоры аз, алған білімін 
өмірде қолдана алмайтын, өз ойын қорытып бір түйінге келтіре алмайтын бала 
басқа баламен қарым-қатынасқа түсуі қиынға соғады. Сондықтан бастауыш сы-
нып оқушыларына коммуникативті дағдыны қалыптастыру үшін тілдік бағыттар 
бойынша білімдерін дамытудың орны ерекше. 

Егер оқушы сол тілде сөйлеушілермен тікелей немесе аралық қарым-қатынас 
барысында сол тілдің нормалары мен мəдени дəстүріне сəйкес өзара түсінісе ал-
са, коммуникативтік құзыреттілікті меңгергені. Коммуникативтік құзыреттілік 
төмендегідей компоненттерден тұрады:

– коммуникативтік тəртіп аймағындағы білімі (қажетті тілдерді білуі, педо-
гогика жəне психология, конфликтология, логика, риторика, мəдениет жəне сөйлеу 
аймағындағы білімі).

– коммуникативтілік жəне ұйымдастырушылық қаблеті (іскерлік қатынас-
тарды нақты жəне жедел орнату, белсенділік таныту, тұлғаны дұрыс қабылдау жəне 
түсіну негізінде психологиялық əсер ету, қоршаған ортамен жəне оқшауланған 
адамдармен біріккен іс-əрекет кезінде белсенді əрекет жасау); 

– эмпатияға қабілетті болу (түсіне білу іскерлігі, өзгені сезіне білу, психоте-
рапияны сөзбен орындай алу);

– өзіндік бақылауға қабілеттілігі (көршісінің жəне өзінің мінез-құлқын рет-
теу алу іскерлігі, əңгімелесушіні модельдей алу, дау-жанжал ситуацияларында 

өнімді жауап беру тəсілдерін табу, жағымды психологиялық климатты тудыру, 
субъектаралық қарымқатынасты болжай алу);

– вербальды жəне вербальды емес қарым-қатынас мəдениеті (сөйлеу техни-
касы, риторикалық амалдар, аргументация техникасын жəне шарттасуды жүргізу, 
кəсіби педaгогикалық əдеп ережелерін сақтау, ұғымдық категориялық ақпаратты 
мақсатты түрде қолдану, сөйлеу мəдениетін меңгеру, вербальды емес құралдарды 
қолдану). 

Коммуникативтік құзыреттілікті дамыту үшін жүргізілетін жұмыс түрлері 
оқушылардың қатысым жəне жазылым қарым-қатынасын қалыптастыруға сөйлеу 
тілін дұрыс меңгеруге жеке тұлғаның құзіреттілік қатысымдылығын жүзеге 
асыруға ерекше ықпал ететінін көруге болады [8, 11б].

Бастауыш мектептегі тілдік пəндердің («Əліппе», «Қазақ тілі», «Əдебиеттік 
оқу») оқу бағдарламаларының мақсаты – қазақ тілін үйренуге негіз қалау, оқушы-
лардың функционалды сауаттылығы негізін қалыптастыру, тілдік дағдыларды да-
мыту. Бұл əртүрлі қарым-қатынас салалары мен жағдайлары, статистикалық ре-
сурстар, дұрыс дыбыстау, орфографиялық жəне орфоепиялық нормалар жанрлар 
мен стильдерді білуге қатысты құрылым мен функцияларды қамтиды [7, 5б].

«Əліппе», «Қазақ тілі», «Əдебиеттік оқу» пəндерінің құрамдас бөлігі, тіл жəне 
əдебиет туралы білім жүйесіне дайындық болып табылады. «Сауат ашу» пəнінің 
маңыздылығы – оқушылардың өмірінде жаңа пайда болған «жетекші əрекет» – 
оқу əрекетіне бейімдеу, тұрақты зейіні мен жадын, логикалық ойлауы мен білім 
алуға деген қызығушылығын қалыптастыру, ой-өрісін жетілдіру, сөздік қорын мо-
лайтып, байланыстыра сөйлеуге үйрету міндеттерін жүзеге асыруында. Сонымен 
қатар, сөйлеу əрекетінің тыңдалым, айтылым, оқылым жəне жазылым түрлерін 
дамыту арқылы басқа пəндерді меңгертуге негіз болуында [7].

Нəтижелер
Біздің негізгі мақсатымыз бастауыш сынып оқушыларының тілдік қарым-

қатынас дағдыларын қалыптастыру бағдарлама негізінде зерттеу. Зерттеу тілдік 
төрт бағыт негізінде жүргізілді.

Айтылым – ол продуктивті дағдыларға жатады. Тілді қолдану, сөйлеу 
көрініс табады. Түсінікті түрде айтқанда айтылым дегеніміз–адамдардың қарым-
қатынасқа түсу барысында ойды жеткізу үшін қолданылатын тілдік қатынас. 
Тілдік емес амалдарды (интонация, мимика, қол қимылдары) ауызша сөйлеуде 
қолдану. Сюжетті суреттер бойынша əңгімелер құрастыру, ертегілер айту. Өлеңдер, 
санамақтар, мақал-мəтелдер, жұмбақтар жатқа айту. Жаңылтпаштар айту арқылы 
артикуляциялық ақпаратты дамыту.

Жазылым – ол тілдік қатынасты, адам ойын қағазға түсіру. Жазу арқылы 
коммуникацияға түсу үшін əріптерді қолдана отырып сөздер, қажетті ойлардың 
таңбалануы. Жазылымның білік, дағдыларын екі топқа бөлуге болады: сауаттылық 
жəне идеяны жеткізу. Белгілеулер көмегімен сөздің дыбыстала отырып, сөз 
құрамын модельдей білуі. Сөйлемді құрылысына қарап отырып модельдеу. Айты-
луы мен жазылуында алшақтық жоқ сөздерден, пунктуациялық ережелерді еске-
ре отырып, диктант жазу. Сөйлем құрамындағы сөздердің бөлек жазылуы. Жаңа 
сөйлем басталғанда бас əріптен басталып жазылу керектігін білу. Сонымен бірге 
жалпы есімдер мен жалқы есімдердің да жазылу ережелерін практикада қолдану 
дағдысын қалыптастыру.

Сауаттылық дағдылары: Орфографиялық қатесіз жазу. Əріптерді дұрыс 
қосып жаза білу. Пунктуацияның дұрыс қолданысы. Грамматиканың дұрыс 
қолданылуы. Сөйлем байланысы. Ал идеяны жеткізе білу дағдылары: Стильді 
дұрыс таңдай білу. Идеяларды жүйелі орналастыра білу.

Бағдарлама мазмұнын талдай келе бастауыш мектепте «Əліппе» мен «Қазақ 
тілі» пəнін оқыту жалпы тілдік пəндер бойынша оқу мақсаттарын негізге ала 
отырып, басым бағыт – сөйлеу барысында тілдік бағыттарды сатылай дамы-
та отырып, бастауыш білім беру стандартта көзделген тілдік нормаларды сақтап 
күнделікті өмірде тиімді қолдануға бағытталғанын байқаймыз. Тіл пəннің оқу 
бағдарламасының мазмұны оқушының сөйлеу жəне ойлау əрекетін, түрлі сала мен 
қарым-қатынас жағдайында қазақ тілін толық меңгере отырып, қарым-қатынас 
дағдыларын қалыптастыру. Оқушының тілдік қорын байыта отырып, сауатты 
сөйлеуіне көңіл бөлінген.

Бұл оқу бағдарламасының мазмұны мəтін түрлері, көркем шығармалар 
мен аутенттік материалдар арқылы оқушылардың сөздік қорын жаңа сөздермен 
толықтыруды, оқығаны бойыншы пікір білдіруді жəне оны дəлелдеуді, белгілі бір 
тақырыпқа байланысты өз ойын толық, жүйелі, түсінікті етіп ауызша жəне жазба-
ша жеткізе білуге дағдыландыра отырып, мəтін бойынша сұрақтар құрастырып, 
мүмкін болатын жауаптарды болжай отырып, мəтін қалай аяқталды, аяқталу 
мағынасына талдау жасап, өз нұсқасын ұсына отырып өзін-өзі бағалауды, 
мəтіндерді бөлімдерге бөле білу дағдылары бойынша осы бөлімдері арасында 
мағыналық байланыс орнату барысында ой қорытып, жоспар құра білу, сөйлеу 
мəдениетін қалыптастыруды мақсат етіп алдыға қойған.

Тілдік пəннің келесі бөлімі «Əдебиеттік оқу» пəні – бастауыш сынып оқушы-
ларының оқырмандық жəне қатысымдық дағдыларын қалыптастыруға, олардың 
адамгершілік жəне əдеби-эстетикалық құндылықтар жөнінде түсініктерін кеңей-
туге, сөйлеу мəдениетін қалыптастырып, сөз өнерін сезінуге, көркем шығарманы 

оқуға деген қызығушылығын арттыруға мүмкіндік беретін негізгі пəндердің бірі 
болып табылады [5, 3б].

«Əліппе» мен «Əдебиеттік оқу» пəнінің мақсаты – бастауыш сынып оқушы-
ларының көркем шығарманы сезіммен қабылдауы, түсінуі, түсінгені айта білу, яғни 
айтылым дағдаларының қалыптасуы арқылы шығарма сюжетінен қабылдағанын 
өзінің шығармашылық əрекетінде жүзеге асыра отырып, ой қорыту барысында 
функционалдық сауаттылығын қалыптастыру. Оқу бағдарламасының мазмұны 
көркем шығармалар арқылы оқушылардың сөздік қорын жаңа сөздермен байыту-
ды, көркем туындылардағы айтылған ойға пікірін білдіру жəне оны дəлелдеуді, 
белгілі бір тақырыпқа байланысты өз ойын толық, жүйелі, түсінікті етіп ауызша 
жəне жазбаша жеткізе білуге дағдыландыру, шығарма кейіпкерлерінің іс-əрекетіне 
баға беруді, мəтін бойынша өздігінен сұрақтар құрастырып, мүмкін болатын жау-
аптарды болжап өзін-өзі бақылауды, өзін-өзі бағалауды, шығармадағы негізі ойды 
өз бетінше тұжырымдауды, мəтін бөлімдері арасында мағыналық байланыс орна-
туды, жоспар құруды, сөйлеу мəдениетін қалыптастыруда, көркем шығармаларды 
театр, сахналау, образға ену түрімен салыстыра отырып, көркем шығармалардың 
элементтерін ажыратуды қамтиды [6, 4 б].

Оқушылардың тілін, сөздік қорын, білімін көтеру мақсатында төмендегідей 
жұмыстарлы жүргізудің орны ерекше: 

– баланың жас ерекшелігіне қарай оқыту əдісін таңдау;
– əр сабаққа деген оқушының қызығушылығын арттыру;
– баланы жүйелі ойлауға үйрету;
– оқушының талантын зерттеу жəне анықтау;
– сандық технологиялар саласындағы жоғары құзыреттілікті дамыту;
– тақырыпты өздіктерінен меңгеру;
– əр сабақта оқушы білімдері тереңдейтіндей жағдай жасау;
– бір-бірін қолдау арқылы оқу əрекеттерін жетілдіреді;
– алған білімдерін өмірде қолдана білу дағдыларын дамыту;
– оқушылар өз ойларын еркін жеткізе алу.
Осы бағдарламаларды негізге ала отырып, коммуникативті тілдік төрт 

дағдыны оқушыға қалыптастыру əдістемесінен бір мысалы келтіріп өтейік [9].
3 сынып 2-бөлім. 50-сабақ. Ортақ тақырып «Өнер алды-қызыл тіл». Сабақ 

тақырыбы: Бала–бауыр етің. Тірек сөздері: тіл, төрелік, шешендік өнер, тапқырлық. 
Айтылым бағыты бойынша оқушыларға үйге берілген тапсырма бойын-

ша жауаптарын тыңдаудан басталды. «Би» сөзінің мағынасын анықтау. Олардың 
ортақ сипаты мен айырмашылығына тоқтал. Оқушы жауаптарын тыңдалғаннан 
соң жаңа сабаққа ауыстық. Аңыз-əңгімені мазмұнымен танысу, яғни оқылым. 

Оқылымнан кейін əңгіме мазмұны толықтай талданады. Негізгі идеясы 
анықталды да, оқушыларға тапсырма ұсынылады: Сендер осы əңгімені басқаша 
қалай атар едіңдер? Оқушылар өз ойларын айтады, басқа оқушылар тыңдай оты-
рып толықтырады, түзетеді, келіседі. Мысалы бір оқушы жауабы «Қазыбек бидің 
төрелік жасауы» деп аталды. Жазылым кезінде Қазыбек биге келген екі ананың 
сөздері салыстырылып, Эйлер диаграммасы құрылады. Диаграммада əңгіме 
мазмұнына қарай кескінделетіндер: Бірінші ананың соңғы сөзі, екінші ананың 
соңғы сөзі. Екі анаға тəн сипат. Əңгіме сюжетіне қарай оқушының Қазыбек би 
шешіміне өз көзқарастарын білдіру ұсынылады. Оқушы жауабы: Меніңше (менің 
ойымша) – Қазыбек би əділ қазы – деп ойлаймын (əділ қазы деп ойламаймын) – 
өйткені... – себебі. Жауаптарын негіздеп, дəлелдеп жауап беруі күтіледі. Сабақ 
соңы осы аңыз-əңгімені театралдаумен аяқталады. Бұл соңғы кезең кері байланыс 
негізінде өткізіледі. 

Келесі 52-сабақ. Шешеннің сөзі ортақ. Мəтіндегі ақпаратты қажетіңе 
жаратарсың. 1-тапсырма – оқылымға, 2-тапсырма айтылымға арналған. 4-тап-
сырма ой қорытуға арналған. Бұл жерде шешендік сөз дегеніміз не? өз бетінше ой 
қорытуға мүмкіндік береміз. Мысалы, Шешендік сөз – ол... жақша ішінен дұрыс 
сөз тіркесін таңдайды. (тауып айтылған тапқыр сөз, даналық сөз, терең мағыналы 
түйінді сөз, жай айтылған сөз, қанатты сөз, ғибаратқа толы нақыл сөз, мақал сөз). 
Осы ой қорыту негізінде келесі тапсырма ұсынылады. Тапсырма: шешен адамға 
тəн сипаттарды айт. Мысалы: шешен – ол данышпан, ақылды, білімді, суырып сал-
ма, оқушылар жалғастырады. 

89-сабақ. Суыр сұңқар, су қайда? Ертегі. Оқушыларға ой қозғау мақсатында 
ертегі қалай аталған жəне осы сөздер мағынасына сүйене отырып, кейіпткер ту-
ралы туралы не айтар едіңдер деген сұрақ қойылады. Келесі тапсырмада тірек 
сөздер ұсынылады да осы сөз қай кейіпкерге тəн – ертегі мазмұны негізінде жау-
ап. Олардың іс-əрекетіне өз қөзқарасыңды білдір. Ұсынылатын тірек сөздер: кер-
без, сұңқар, тəккапар, мақтаншақ, жүйрік, желдей жүйткіген [10].

Ертегіден қандай сабақ алдың деген сұраққа ой қорыта отырып жауап береді.
Осы ертегіні оқыту барысында қарым-қатынас дағдысын қалыптастыруға 

бағытталған əдістеме дайындалды. Сыныптағы оқушылар үш топқа бөлінді. Топ 
атаулары ертегіден алынған тірек сөздер: «жүйріктер», «желдей жүйткігендер», 
«сұңқарлар». 

Оқушылардың коммуникативтік дағдыларын дамыту үшін жүргізілетін 
жұмыс түрлері: 

– Сұрақ – жауап (мұғалім мен оқушылар)
– Диалог (оқушы мен оқушы, мұғалім мен оқушы)
– Қатысым (мұғалім мен оқушылар, оқушы мен оқушы, мұғалім мен оқушы)

– Жазылым(тақырыпқа байланысты мəтінмен жұмыс).
Бұл жұмыс түрлері коммуникативтік дағдылардың алғашқы баспалдағы бо-

лып есептеледі. Себебі, бұл жұмыс түрлерін барлық сабақта мұғалім мүмкіндігінше 
қолдана алады. Коммуникативтік құзыреттілікті қалыптастыру үшін жүргізілетін 
жұмыс түрлері оқушылардың қатысым жəне жазылым қарым – қатынасын 
қалыптастыруға сөйлеу тілін дұрыс меңгеруге жеке тұлғаның құзіреттілік 
қатысымдылығын жүзеге асыруға ерекше ықпал ететінін көруге болады.

Топқа ұсынылатын тапсырмалар: 
– Мақтаншақ сиыр
– Сиыр мен аттың жарысы
– Ертегідегі оқиғадан қандай сабақ алдың?
Барлық топ өз тапсырмалары бойынша жауап береді. Топтық жұмыс 

болғандықтан топтық жұмысты ұйымдастыру ережесін басшылыққа аламыз. 
Топтағы əр оқушы жұмыс жасауы керек. Жауап беру барысында əр оқушы бірін-
бірі жалғастырып отырады. Жауап бермеген оқушы болмауы керек. Топта бір-
бірімен қарым қатынас барысында бірін-бірі сыйлау, тыңдау, сөздерін бөлмеу, 
бірін-бірі толықтыру сияқты коммуникативтік дағдылар қалыптасады. Сондай-ақ 
топпен топ арасында да осы ережелер орындалады.

96-сабақ. Отанымды сүйемін. М. Мақатаевтың «Үш бақытым» өлеңі. Тірек 
сөздер: халық, тіл, Отан. Сабақ Отан туралы мақал-мəтелдер айтудан бастал-
ды. Мақал-мəтелдегі сөздердің анық айтылуы, оны түсінуі, орындау шеберлігі, 
мақалдың негізгі ойы туралы оқушы жауабы тыңдалды. Əрі қарай өлең оқылып, 
талданады. Тапсырма: Өлеңді бөліктерге бөліп атау қой. Мысалы, бірінші 
бақытым – Халқым менің (Халқымды құрметтеймін), ал екінші бақытым – Тілім 
менің (Ана тілім – арым менің), Бақытым бар үшінші – Отан деген (Отанымды 
сүйемін). Өлеңдегі ақын ойын өрбітіп көр. Бақыт деп тағы нені ойлайсың? Бұл 
жерде тындалым, айтылым, оқылым алдын ала таңдалған критерийлер бойынша 
орындалды. Жазылым бағыты бойынша «Қасиетті тілім менің» тақырыбында эс-
се жазу ұсынылды.

Осы сабаққа барлық оқушыларды қатыстыра отырып коммуникативті тілдік 
төрт дағдыны оқушыға қалыптастыруды алдымызға мақсат етіп қойғанбыз. 
Мақсатымыз орындалды. Сабақ белсенді оқыту түрінде өткізілді. Оқушының жа-
уабы арқылы оның тілін, сөздік қорын, ойлау жəне дəлелді сөйлеуін ескердік. Жа-
зылымда оқушының əңгіменің негізгі ойын түсіне отырып, өз ойын дəлелді түрде 
ұсынуын бақыладық. Осы 50–52-сабақ пен 96-сабақ арасында қалыптастырушы 
эксперимент жүргізілді [11,12]. 

Соңғы сабақ негізінде оқушының коммуникативті тілдік төрт дағдысы аз да 

болса қалыптасып, тіпті тілі орыс тіліне жақын оқушының өзінің сөзді дұрыс ды-
быстауы, өлеңді оқудағы сөз ырғағы дұрысталып, оң нəтиже бергенін байқадық.

Бұл нəтижені келесі суреттен байқауға болады (1-сурет).

1-сурет. Оқушының коммуникативті тілдік дағдыларының қалыптасуы

Бұл кестеден сыныптағы 26 оқушының мəтінді оқу дағдысы көрсеткіші. 
Сыныптағы кейбір оқушылардың мəтінді оқу барысында сөздің дұрыс, нақты 
айтылмауы. Кейбіреулері не оқып тұрғанын өздері де түсінбейтіндері кездесті. 
Сол сияқты жазылымда да қазақ дыбыстарын дұрыс қоя білмеуі кездесті. Осы 
оқушылармен жұмыс түрлерін түрлендіре отырып, тілдерін, сөздік қорын 
дамытуға көбірек көңіл бөлдік.

Қорытынды
Қорыта келе, бастауыш мектеп білім беру сатысының негізгі фундаменті 

болғандықтан, коммуникативті тілдік төрт дағдыны оқушыға қалыптастырудың 
маңыздылығы ерекше. Оқушыны кіші мектеп жасынан қалай қалыптастырсаң, 
келешекте соның нəтижесі айқын көренеді. Өткізілген сабақтар бойын-
ша коммуникативтік дағдының бастауышта қалыптастатындығына көзімізді 
жеткіздік. Мектепте коммуникативтік дағдысы қалыптасқан шəкірттеріміздің 
бойында жоғарғы дəрежелі білім, біліктілік пен дағдыны дамытуды қамтамасыз 
етеміз. Оқушыларымыздың өмірлік жағдаяттарда өздерінің алған білім, біліктілік, 
дағдыларды дұрыс қолдана алуына жағдай жасау – біздің ұстаздық міндетіміз. 
Біз тілдік сабақтар негізінде оқушының сөздік қоры, көркем сөйлеуі. Оқушының 
коммуникативтік дағдыларын қалыптастыру дұрыс ұйымдастырған жағдайда 

бастауыш мектепте оқылатын «Əліппе» мен əдебиеттік оқу пəні материалдарының 
маңызы ерекше екендігін тəжірибе көрсетті. Мақал- мəтелдер, аңыз-əңгімелер 
мен өлеңдер арқылы тілдік бағыттар (айтылым, тыңдалым, оқылым, жазылым) 
дағдыларын дамытуға өте ыңғайлы екендігін байқадық. Себебі сабақ барысын-
да біз қарым-қатынастың төрт дағдысы бойынша да жұмыс істеуге мүмкіншілік 
бар. Демек, бастауыш сынып оқушыларын əдебиетті оқыту барысында өзіндік 
ой-толғамын жеткізе алатын, кез келген адаммен тілдік қарым-қатынасқа түсе 
алатын, іскер азамат тəрбиелеп шығару арқылы коммуникативтік дағдыларын 
қалыптастыратын тиімді жолында атқарар еңбектері əлі де алда деп есептейміз. 
Бұл тақырып заман талабына қарай əлі де болса зерттеуді қажет етеді деген 
ойдамыз.

Пути формирования коммуникативных навыков 
у учащихся начальных классов

Аннотация. Эта статья посвящена решению современной системы образования и науки в 
нашей стране. Приведены исследования, направленные на поиск решений ряда актуальных про-
блем. Быстрое развитие создало большие проблемы для человечества и общества. Мир вокруг нас 
претерпевает радикальные изменения из-за глобализации и модернизации. Результаты жизни сви-
детельствуют о том, что школы сейчас готовят учащихся к сотрудничеству в жизни, труде и граж-
данском состоянии, понимают разнообразие и специфику национальных и мировых мнений, по-
могают им развивать свою самостоятельность и уникальность. В связи с этим развитие словарно-
го запаса и языка учащегося в общении со школьниками, изучающими русский язык, сегодня име-
ет особое значение. В статье представлены пути формирования коммуникативных навыков у уча-
щегося по обновленной программе в начальной школе. В обновленном содержании методика обу-
чения, основанная на результатах проведенного исследования по формированию навыков произно-

шения, аудирования, чтения и письма в обучении языку через языковые направления. При передаче 
знаний по дисциплине указывается методика выполняемой работы с учетом языковых навыков в со-
ответствии с образовательными программами, определяющими компетентность обучающегося. На 
основе обновленной программы «Предметная программа «Қазақ тілі», цель которой – создание воз-
можностей для развития личности, осуществляющей языковое общение в общественной среде че-
рез функционально-коммуникативную функцию языка, и проведено наше исследование. Исходя из 
этой цели, языковое богатство занимает особое место в развитии речи, словарного запаса учащих-
ся. Мы заметили это в нашем исследовании. В нашей статье представлена методика, применяемая 
на практике.

Ключевые слова: коммуникативные, навыки, методика, говорение, слушание, чтение, 
письмо.

Ways to develop communication skills 
in primary class students

Annotation. Our article is devoted to the solution of the modern system of education and science 
in our country. The research aimed at finding solutions to a number of urgent problems is presented. Rapid 
development has created great problems for humanity and society. The world around us is undergoing radical 
changes due to globalization and modernization. The results of life show that schools are now preparing 
students for cooperation in life, work and civil status, understand the diversity and specificity of national 
and world opinions, help them develop their independence and uniqueness. In this regard, the development 
of vocabulary and language of the student in communication with schoolchildren studying Russian is of 
particular importance today. The article presents the ways of formation of communicative skills in a student 
according to the updated program in elementary school in the updated content of the teaching methodology 
based on the results of the study on the formation of pronunciation, listening, reading and writing skills 
in language teaching through language directions. When transferring knowledge in the discipline, the 
methodology of the work performed is indicated, taking into account language skills in accordance with 
educational programs that determine the competence of the student. Based on the updated program, the 
subject program «Kazakh Tili» aims to create opportunities for the development of a person who carries out 
language communication in a public environment through the functional and communicative function of 
language, and our research was conducted. Based on this goal, linguistic richness occupies a special place 
in the development of speech, vocabulary of students. We noticed this in our research. Our article presents 
the methodology used in practice

